
LYRICS

2.

Vi' che folla, ch'ammuina

Chi vo' palche e chi bigliette.

Simmo juti stammatina

Ch'era primmo de li sette

E pe grazia nce hanno dato

Sesta fila arreto arreto

Lo cchiù meglio era affittato

Da signure e miezu ceto!

Chi strillava: - na pultrona!

- Iammo, lesto, miette ccà...

- E ch'hê fatto?! nun è bona!

- Chesta tengo...

-                       Embè

-                               E già

Santarella, Santarè,

Tu si' bona e over'è!

 

3.

Da sittantasette sere

Se fa sempe Santarella.

Tutte correno a vedere

Sta cummedia tantu bella.

Dunche pare ca Scarpetta,

Pure dint'ô Sannazaro,

Ienche sempe la cascetta

E a zeffunno fa denaro!

Quaccheduno assicurava

Ca pezzenno ieva llà...

Ca llà dinto s'atterrava

Uh, che ciuccio!

-                       Embè

-                               E già

Chille crepano, Scarpè,

Santarella, Santarè!

